
DEBATE DE POLÍTICA XERAL 2015 

 “SON CHEGADO-LOS TEMPOS D´ERGUERE A Y-ALMA E O

PENSAMENTO DE GALICIA,

 E SOBOR TODO A SÚA SOBERANÍA,

COMPRETA E SIN CATIVECES.

N-ISTO NON CABEN DISCUSIÓNS: GALICIA TEN DIREI-

TO,

UN DIREITO FUNDAMENTAL,

A SER DONA AUSOLUTA DE SI MESMA.

CON  VONTADE  CEIBE  FAREMOS  NUPCIAS  D´AMORE

CON OUTRAS SOBERANÍAS, 

CONTRÁS QUE NON VAI,

NIN QUÉR IRE

A SOBERANÍA NOSA”.

MANIFESTO DA 1ª ASEMBLEA NAZONALISTA

LUGO, NOVEMBRO DE 1918,

SEÑORA PRESIDENTA, 

SEÑOR  FEIJÓO,  DEPUTADAS  E  DEPUTADOS,  PERSOAS

CONVIDADAS

ESTE PARLAMENTO APROBOU QUE 2016 FOSE O ANO DAS

IRMANDADES DA FALA

ESTAMOS ÁS PORTAS DO CENTENARIO DO SEU NACEMEN-

TO

A  APARICIÓN  DAS  IRMANDADES  FOI  UN  FITO  NA

HISTORIA DE GALIZA

POR  PRIMEIRA  VEZ,  UNHA  ORGANIZACIÓN  SITUABA  Á

NACIÓN GALEGA, AO POBO GALEGO, COMO SUXEITO DE

DECISIÓN DO SEU DEVIR SOCIAL, CUTURAL E POLÍTICO 

UN PROCESO QUE CULMINOU, DOUS ANOS DESPOIS, COA

CELEBRACIÓN DA Iª ASEMBLEA NAZONALISTA 

OS FUNDADORES DAS IRMANDADES  FIXERON DE GALIZA

A FORZA QUE NOS UNE,

E  RECLAMARON,  XUNTOS, SOBERANÍA,  O

RECOÑECEMENTO DOS NOSOS DEREITOS NACIONAIS QUE

ONTE, IGUAL QUE HOXE, SE NOS NEGA 

SR. FEIJÓO, 

CEN ANOS DESPOIS,   GALIZA  ASISTE  Á  AGONÍA DUN

GOBERNO QUE  REPRESENTA  TODO  O  CONTRARIO

DAQUELES BOS E XENEROSOS QUE ACENDERON O FACHO

DO NOSO AUTOGOBERNO

PORQUE  O  SEU  GOBERNO  AGONIZA  E  NON  HAI

REMODELACIÓN QUE O SALVE

VOSTEDE INTENTA SALVAR OS RESTOS  DO NAUFRAXIO

CESANDO Á CONSELLEIRA DE SANIDADE

PERO  CHAMOU  IRRESPONSABEIS  ÁS  200.000  PERSOAS

QUE  SAÍRON  Á  RUA,  EN  VIGO,   PARA  DENUNCIAR  A

DESFEITA DO NOVO HOSPITAL

A SÚA DESFEITA, SEÑOR FEIJÓO

PORQUE UNHA DAS PRIMEIRAS MEDIDAS QUE ADOPTOU

AO  CHEGAR  Á  PRESIDENCIA,  FOI  ENTREGAR  A

CONSTRUCIÓN  E  XESTIÓN  DESE  HOSPITAL  A  MANS

PRIVADAS

3



O  DETERIORO  DA  SANIDADE  PÚBLICA  É

RESPONSABILIDADE SÚA, SEÑOR FEIJÓO

Á  CONSELLEIRA  DE  SANIDADE  NON  A  CESOU

VOSTEDE

CESOUNA O POBO.  

CESOUNA A MOBILIZACIÓN SOCIAL. 

INTENTA  SALVARSE  DO  NAUFRAXIO  APARTANDO  Á

SEÑORA QUINTANA DA XESTIÓN DO AGRO

PERO VOSTEDE, NA CRISE DO SECTOR LEITEIRO,  O ÚNI-

CO QUE FAI É APLAUDIR O QUE SE DECIDE EN MADRID

APLAUDIR  UN  DECRETO  QUE  DISCRIMINA  AOS

GANDEIROS GALEGOS NO ACCESO ÁS AXUDAS

E  AÍNDA  POR  RIBA  O  SECRETARIO  GENERAL  DE

AGRICULTURA  TÓMANOS  POR  PARVOS,  DICINDO  QUE

“HAY GRANJAS QUE GANAN DINERO CON EL LITRO A 0,26

Y OTRAS PIERDEN CON ÉL A 0,34”

MEXAN POR NÓS E O SEU GOBERNO DI QUE CHOVE

E  AÍNDA  TIVO  A  DESVERGOÑA  DE  PEDIRLLE  EXPLICA-

CIÓNS AOS NOSOS GANDEIROS POR OPOÑERSE

POR ISO, NON SE ENGANE, 

TAMPOUCO  CESOU  VOSTEDE  Á  SEÑORA  ROSA

QUINTANA

CESÁRONNA  OS  NOSOS  GANDEIROS  SACANDO  OS

TRACTORES ÁS ESTRADAS

A VOSTEDE O ÚNICO QUE LLE PREOCUPA É SALVARSE

A SÍ MESMO, 

INTENTAR MANTERSE EN PÉ, MENTRES  SE DERRUBA

O PAÍS.

POR ISO AGORA ANUNCIA QUE VAI FACER NUN ANO O

QUE NON FIXO EN SETE, 

PERO XA NINGUÉN AGARDA NADA DE VOSTEDE  

NON  TEN  CREDIBILIDADE  PARA  OFRECER  NADA

NOVO A ESTE PAÍS

DICIALLE  QUE  O  SEU  GOBERNO  REPRESENTA  TODO  O

CONTRARIO QUE AS IRMANDADES DA FALA,

 “CANDO  UN  PAÍS  É  CAPAZ  DE  CATALIZAR  AS  SÚAS

ENERXÍAS VITAIS,

CANDO CADA MULLER E HOME SABEN CUMPRIR CO SEU

DEBER CIDADÁN,

E CANDO OS DIRIXENTES LEMBRAN, EN CADA MOMENTO

DO SEU TRABALLO, QUE SEGUE VIXENTE A MÁXIMA DE

QUE A DEMOCRACIA É O GOBERNO DO POBO E PARA

O POBO;

CANDO ESA CONXUNCIÓN DE FACTORES SE PRODUCE, 

AS DIFICULTADES SON SUPERABLES” 

RECOÑECE ESTA FRASE?

É SÚA, SEÑOR FEIJÓO 

PRONUNCIOUNA O 14 DE ABRIL DE 2009, NO DEBATE DA

SÚA  INVESTIDURA

PERO  VOSTEDE  NON  FIXO  ABSOLUTAMENTE  NADA

PARA CATALIZAR AS ENORMES ENERXÍAS VITAIS DO

PAÍS

PREFIRIU  CONDENAR  O  NOSO  POBO  Á

IRRELEVANCIA,  ANTES  QUE  INCOMODAR  AO  SEU

GOBERNO AMIGO EN MADRID

FALOU  HOXE  A  MAÑÁ  DUNHA  RESPOSTA  GALEGA  Á

CRISE, 

CANDO A ÚNICA QUE RESPOSTA QUE DEU FOI:  “A SUS

ÓRDENES, SR. RAJOY”

NA SÚA INVESTIDURA TAMÉN DIXO ESTAR  CONVENCIDO

DE QUE OS GALEGOS QUEREN UN PRESIDENTE QUE NON

LLES MENTA

QUIZÁS  POR  ISO,  CANDO  INTENTOU  EXPLICAR  A  SÚA

RELACIÓN CON MARCIAL DORADO, DIXO UNHA GRANDE

VERDADE:

“HABÍA NEVE”.

MAIS PODE AFIRMAR HOXE SEN MENTIR,

SEN TAN SIQUERA RUBORIZARSE,

QUE O SEU GOBERNO, FOI UN GOBERNO DO POBO E

PARA O POBO?

“COMPARTIMOS  AS  ARELAS  DA  IMENSA  MAIORÍA  DA

SOCIEDADE QUE QUERE VIVIR NUNHA SOCIEDADE MÁIS

XUSTA, MÁIS LIBRE E SOLIDARIA”

DIXO VOSTEDE TAMÉN 

PODE AFIRMAR HOXE SEN MENTIR, SEN RUBORIZARSE

QUE  VIVIMOS  NUNHA  SOCIEDADE  MÁIS  XUSTA,

LIBRE E SOLIDARIA?

EN 2014 (ÚLTIMOS DATOS DISPONIBEIS)  O 20,8% DOS

FOGARES  GALEGOS  DECLAROU  TER  MOITAS

DIFICULTADES PARA CHEGAR A FIN DE MES.

UN ANO ANTES ERAN O 16,6%

EN  2013  (ÚLTIMO  DATO  DISPONÍBEL)  O  23,8%  DA

POBOACIÓN GALEGA ATOPÁBASE EN SITUACIÓN DE RISCO

DE POBREZA OU DE EXCLUSIÓN SOCIAL

E  PESE  A  ISTO,  EN  2015  GALIZA  É  A  SEGUNDA

COMUNIDADE  QUE  MENOS  INCREMENTOU  AS

PARTIDAS PARA SANIDADE E PROTECCIÓN SOCIAL

E A TERCEIRA QUE MENOS INCREMENTOU O GASTO

EN EDUCACIÓN

NON O DIGO EU,   DI-O O CONSELLO ECONÓMICO E

SOCIAL DE GALIZA

DI QUE TEMOS MÁIS DE 177.000 PARADOS QUE NON RE-

CIBEN NINGUNHA PRESTACIÓN…

MÁIS DE 600.000 PERSOAS EN RISCO DE POBREZA E DE

EXCLUSIÓN SOCIAL…

MÁIS DE 12.000 DEPENDENTES SEN ATENDER…

ALERTA DO INCREMENTO BRUTAL DAS DESIGUALDADES

DOS  RETRASOS E AS TRABAS PARA ACCEDER Á RISGA E

ÁS AXUDAS DE EMERXENCIA SOCIAL

E AGORA VOSTEDE DÍ QUE A SÚA PRIORIDADE SERÁN AS

POLÍTICAS SOCIAIS…

CANDO DENDE QUE VOSTEDE É PRESIDENTE, GALIZA

FOI A TERCEIRA COMUNIDADE QUE MÁIS RECORTOU

EN ENSINANTES

E A CUARTA QUE MÁIS RECORTOU EN SANIDADE

E  DESPOIS  DE  SETE  ANOS  DE  INCUMPRIMENTOS,

PRETENDE QUE CREAMOS O NOVO CONTRATO QUE AGORA

NOS OFRECE

DURANTE SETE ANOS REPETIU QUE GALIZA IA SAIR DA

CRISE ANTES E CON MÁIS VIGOR QUE NINGÚEN

E RESULTA QUE  EN 2014 A ECONOMÍA GALEGA MEDROU

SÓ A TERCEIRA PARTE DA ESPAÑOLA

ESTAMOS Á COLA EN CRECEMENTO, SEÑOR FEIJÓO

NON O DIGO EU, 

DIN–O O INE E O INSTITUTO GALEGO DE ESTATÍSTI-

CA 

AGORA VOSTEDE DI QUE É LÓXICO QUE A RECUPERACIÓN

SEXA MAIOR ONDE ANTES TAMÉN FOI MAIOR A CAÍDA

PARÉCELLE POUCA CAIDA QUE DENDE 2009,  EN GALIZA

PECHASEN, DE MEDIA, O DOBRE DE EMPRESAS QUE EN

ESPAÑA?

QUE DENDE 2009 SE DESTRUÍSE EN GALIZA, DE MEDIA, O

DOBRE DE EMPREGO?

QUE HAXA 160.000 OCUPADOS MENOS QUE CANDO CHE-

GOU Á PRESIDENCIA? 

HOXE MESMO COÑECIMOS UN INFORME DA UNIÓN EURO-

PA QUE PON A GALIZA COMO EXEMPLO DA DESTRUCIÓN

DE EMPREGO

E  CON  ESES  DATOS,  O  SEU  GOBERNO  DEIXOU  SEN

EXECUTAR  UN  EURO  DE  CADA  TRES  NOS  DISTINTOS

PROGRAMAS DE EMPREGO

E AGORA DÁ UN PASO MÁIS E SUPRIME A CONSELLERÍA

DE TRABALLO

ESA É A SÚA SENSIBILIDADE SOCIAL

PARÉCELLE POUCA CAÍDA QUE, SEGUNDO O IGE,  DENDE

O INICIO DA CRISE TIVESEN QUE MARCHAR 200.000 PER-

SOAS DE GALIZA?  

A MAIORÍA, MOZOS 

ESTÁ MARCHANDO O FUTURO DO NOSO PAÍS

ESTÁ MARCHANDO O COÑECEMENTO 

PERDIMOS 6.000 TITULADOS UNIVERSITARIOS E MÁIS DE

1.000 INVESTIGADORES

E  CON  ESTES  DATOS,  O  SEU  GRANDE  REMEDIO  Á

CRISE  DEMOGRÁFICA  É  CREAR  UNHA  DIRECCIÓN

XERAL

E EMULAR A ZP CREANDO UN CHEQUE BEBÉ

SÓ LLE FALTOU ANUNCIAR TAMÉN UN PLAN E

DICÍA  EN  2009  QUE  “OS  GALEGOS  NON  PODEMOS

COMPETIR OFERTANDO CUSTOS SALARIAIS MÁIS BAIXOS”

E DENDE AQUELA OS CUSTOS SALARIAIS  BAIXARON UN

13% MÁIS QUE A MEDIA DO ESTADO

HOXE, A RENDA ANUAL DUN GALEGO É INFERIOR EN

3000 EUROS Á DUN ESPAÑOL

EN 12000 EUROS Á DUN MADRILEÑO

UNHA  SITUACIÓN  QUE  PADECEN  SOBRE  TODO  AS

MULLERES GALEGAS 

AS GRANDES VÍTIMAS DESTA CRISE 

EN  GALIZA,  A  FENDA  SALARIAL  ENTRE  HOMES  E

MULLERES  É XA A MÁIS ALTA DO ESTADO

CON  VOSTEDE,  A  FENDA  ENSÁNCHASE  CADA  VEZ

MÁIS

NON  O  DIGO  EU.  DIN-NO  OS  DATOS  DE  RIQUEZA

REXIONAL EN 2013, PUBLICADOS POR EUROSTAT. OS

ÚLTIMOS DATOS DISPONIBEIS

A RIQUEZA PER CÁPITA MEDIA DUN GALEGO É 17 PUNTOS

MENOR QUE A DUN CIDADÁN EUROPEO. 

EN 2009 A DIFERENZA NON CHEGABA AOS 8 PUNTOS

CON VOSTEDE RETROCIDEMOS 10 PUNTOS  E 10 ANOS:

RETORNAMOS Á PORCENTAXE DE 2004 

SEÑOR  FEIJÓO,  TOCOULLE  SER  PRESIDENTE  DURANTE

UNHA DAS MAIORES CRISES QUE SE LEMBRAN 

UNHA  CRISE  AGRAVADA  NO  NOSO  PAÍS  PORQUE  SE

SUMOU  Á  CRÍSE  ESTRUTURAL  QUE  XA  PADECÍA

GALIZA,  POR MOR DA NOSA DEPENDENCIA

PERO  VOSTEDE  PREFIRIU  FACER  DE  CABALO  DE

TROIA DAS POLÍTICAS QUE MARXINAN AO PAÍS

TEMOS COMPETENCIAS EXCLUSIVAS EN AGRICULTURA, 

EN  2009  DICÍA  QUE  ÍA   IMPULSAR    OS  CONTRATOS

HOMOLOGADOS

A FAVORECER  AS POLÍTICAS DE FOMENTO DA CALIDADE

E A AGRICULTURA ECOLÓXICA,

A  DIMENSIONAR  AS  EXPLOTACIÓNS  MOVILIZANDO  AS

TERRAS AGRÍCOLAS EN DESUSO

E NON FIXO NADA.  O ÚNICO QUE FIXO FOI DEIXAR

QUE OUTROS DECIDAN POR NÓS

 DIXO QUE O SEU O OBXECTIVO ERA MANTER AS COTAS

DE PESCA

E A REALIDADE É QUE PERDEMOS COTA

TEMOS  COMPETENCIAS  EXCLUSIVAS,  MAIS  VOSTEDE

ACEPTA  QUE  A  UNÍON  EUROPEA  NOS  DITE  ,  INCLUSO,

QUÉ E COMO SE PODE PESCAR NAS NOSAS AUGAS INTE-

RIORES

E  A  REALIDADE  É  QUE  SE  ESTÁ  INCENTIVANDO  O

ABANDONO DA ACTIVIDADE 

E SE NON PRODUCIMOS, NON VIVIMOS

NINGÚN  PAÍS  TEN  FUTURO  SEN  UNHA  BASE

ECONÓMICA PROPIA

CANDO  CHEGOU  Á  PRESIDENCIA  COMPROMETEUSE  A

APOSTAR POLAS ENERXÍAS RENOVABLES

E EN CAMBIO,  ACEPTOU O PARÓN DAS RENOVABLES

DECRETADO POLO GOBERNO CENTRAL 

E  ACEPTA  INCUSO  QUE  O  GOBERNO  CENTRAL,  PARA

PROTEXER  ÁS  GRANDES  ELÉCTRICAS,  PENALICE  O

AUTOCONSUMO

ERAMOS  OS  PRIMEIROS  NO  SECTOR  EÓLICO  E    XA

NON O SOMOS

DENDE QUE É PRESIDENTE INCLUSO EN ANDALUCÍA SE

INSTALOU CINCO VECES MÁIS POTENCIA QUE EN GALIZA 

SOMOS OS PRIMEIROS EN XERACIÓN ELÉCTRICA,

PERO PAGAMOS UNHA DAS TARIFAS MAIS CARAS DE EU-

ROPA

MENTRES CASE CEN MIL FOGARES NON PODEN PAGAR A

LUZ

E HAI EMPRESAS QUE PODEN PECHAR POR NON PODER

ASUMIR OS CUSTES ENERXÉTICOS 

DICÍA VOSTEDE EN 2009 QUE  “OS GALEGOS NON PODE-

MOS  COMPETIR  OFERTANDO  RECURSOS  NATURAIS  SEN

VALOR ENGADIDO”, 

POIS  UN VALOR ENGADIDO É APROVEITAR A NOSA

ENERXÍA PARA ATRAER INDUSTRIAS

MAIS  SÉGUELLE  PARECENDO  PECADO  RECLAMAR  UNHA

TARIFA ELÉCTRICA GALEGA, 

PARA QUE A ELECTRICIDADE XERADA COS NOSOS RECUR-

SOS CREE RIQUEZA E EMPREGO NO NOSO PAÍS  

COMPROMETEUSE  TAMÉN  A  DESTINAR  RECURSOS  PARA

MELLORAR O CAPITAL TECNOLÓXICO E HUMANO DA

NOSA ECONOMÍA 

E SEGUNDO O IGE ENTRE 2008 E 2013 (ÚLTIMOS DATOS

DISPONÍBEIS)  AS EMPRESAS CON ACTIVIDADE INNO-

VADORA  FICARON  REDUCIDAS  Á  METADE,  SEÑOR

FEIJÓO

E MENTRES EN ESPAÑA OS INVESTIGADORES AUMENTA-

RON UN 23%, EN GALIZA SEGUÍMOLOS PERDENDO

E  AGORA  QUERE  FACERNOS  CRER  QUE  POTENCIARÁ  A

MODERNIZACIÓN DO TECIDO PRODUTIVO?

CANDO ASISTIU DE  ESPECTADOR Á PERDA DA NOSA

EMPRESA PUNTEIRA DE TELECOMUNICACIÓNS

É INCONTÁBEL A  NÓMINA DE EMPRESAS GALEGAS NAS

QUE A PROPIEDADE TAMÉN EMIGROU 

COMO LLE TEMOS DITO, CON VOSTEDE A SEDE SOCIAL

DE GALIZA ESTASE TRASLADANDO A MADRID

SOMOS OS PRIMEIROS EN CAPACIDADE DE AFORRO

E  DENDE  2009,  GALIZA  FOI  A  COMUNIDADE  ONDE

MÁIS RETROCEDEU A CONCESIÓN DE CRÉDITO.

O CRÉDITO PER CÁPITA CONCEDIDO EN GALIZA NON

CHEGA Á METADE DA MEDIA ESTATAL 

NON O DIGO EU. DI-O O BANCO DE ESPAÑA

CASE 14.000 MILLÓNS DE EUROS DO NOSO AFORRO,

EMIGRAN PARA FORNECER DE CRÉDITO A OUTROS

TERRITORIOS

PERO SEI QUE É  PECADO CREAR UN INSTITUTO GALE-

GO DE CRÉDITO 

OU TRANSFORMAR O QUE QUEDABA DAS CAIXAS NUNHA

BANCA PÚBLICA GALEGA, COMO TAMÉN PROPUXEMOS 

VOSTEDE PREFIRIU MIRAR PARA OUTRO LADO

ACEPTAR QUE NOVAGALICIA BANCO FOSE VENDIDO A UN

BANCO VENEZOLANO

UNHA VENDA A PERDAS, COMO DENUNCIAMOS NESTA

CÁMARA

NON SÓ NON SE RECUPEROU UN EURO DOS 9000 MI-

LLÓNS QUE SE INXECTARON, 

SENÓN QUE INCLUSO SE PAGOU POR VENDELO

ESA FOI SEMPRE A SÚA ACTITUDE: MIRAR PARA OUTRO

LADO ANTE OS PROBLEMAS DO PAÍS

PREFIRIU MIRAR SEMPRE PARA ATRÁS PARA VER A QUEN

LLE BOTABA A CULPA 

OU AMPARARSE EN QUE NON TEN  COMPETENCIAS

ANTES QUE RESPONSABILIZARSE,

E DEFENDER E EXERCER ÁS QUE TIÑA 

A XENTE DEMANDA DOS SEUS GOBERNANTES QUE ASU-

MAN AS SÚAS RESPONSABILIDADES 

QUE DEAN A CARA POLOS SEUS PROBLEMAS, EN VEZ DE

ESCAQUEARSE

MAIS  VOSTEDE SE ESCAQUEOU IMPEDINDO QUE SE

CREASE UNHA COMISIÓN DE INVESTIGACIÓN DO AC-

CIDENTE DE  ANGROIS

E AÍNDA TEN O MORRO DE DICIR “QUE A DECISIÓN

DO XUIZ COINCIDE CO SENTIR MAIORITARIO DA SO-

CIEDADE”

ESE É  O SEU RESPECTO Á MEMORÍA DAS VÍTIMAS

QUE HOXE INVOCOU

INTENTOU  ESCAQUEARSE  NA  ESTAFA  DAS  PREFE-

RENTES, 

ATA QUE A PRESIÓN SOCIAL OBRIGOUNO A RECUAR

INTENTA ESCAQUEARSE CANDO O SEÑOR MONTORO

ROUBA OS NOSOS RETORNADOS

ASÍ AGRADECE ESPAÑA A VIDA DE TRABALLO E SACRIFI-

CIO DOS NOSOS EMIGRANTES

INTENTA ESCAQUERSE CANDO NORUEGA ROUBA AOS

MARIÑEIROS GALEGOS ENROLADOS NA SÚA FROTA

ESPAÑA TEN TEMPO PARA MOBILIZAR Á SÚA DIPLOMACIA

CONTRA O PROCESO CATALÁN

PERO  NON  TEN  TEMPO  PARA  DENUNCIAR  A  NORUEGA

ANTE O TRIBUNAL EUROPEO DE DEREITOS HUMANOS 

PREFIRE NON INCOMODAR A NORUEGA, AÍNDA QUE

ROUBE AOS NOSOS MARIÑEIROS

ESE É O BALANCE DO SEU GOBERNO

SUBSTITUÍR A ACCIÓN DE GOBERNO POR OCURRENCIAS

DE TERTULIANO OU POR XOGOS DE APARIENCIAS

FIXO-O COA CORRUPCIÓN

PROPUXO MEDIDAS  APARENTES E ABSTRACTAS, 

PARA  EVITAR  RENDIR  CONTAS  DOS  CASOS,  MOI

CONCRETOS, QUE SALPICAN AO SEU PARTIDO 

TIVO QUE VERSE COA AUGA AO PESCOZO, PARA CE-

SAR AOS DELEGADOS EN VIGO E OURENSE.

COMO LLE DIXEMOS MÁIS UNHA VEZ,

A LOITA CONTRA A CORRUPCIÓN NON SE PREDICA: PRAC-

TÍCASE.

E DE VOSTEDE, NON SE PODE ESPERAR UNHA MALA PALA-

BRA, PERO TAMPOUCO UNHA BOA OBRA. 

XOGOU ÁS APARIENCIAS COA NOSA CULTURA

“A  NOSA  CULTURA,  CERNE  DO  SER  DE  GALIZA,

REQUERIRÁ  PARA  NÓS  UNHA  ATENCIÓN  PRIMORDIAL”

DIXO VOSTEDE 

E  A  ATENCIÓN  PRIMORDIAL  CONSISTIU  NA  SÚA

DEMOLICIÓN 

QUIZÁS POR ISO,  PARA VOSTEDE A NOSA CULTURA

NON MEREZA NIN UNHA CONSELLERÍA

O RECORTE ACUMULADO EN CULTURA É DO 60%

AGORA,  ISO  SÍ,  QUE  NON  FALTEN  CARTOS  PARA  A

FUNDACIÓN  CAMILO  JOSÉ  CELA,  PESE  AOS

ESCÁNDALOS QUE A SALPICAN

EN  NORMALIZACIÓN  LINGÜÍSTICA  O  RECORTE

SUPERA  O 69%

EN 2009, A PRESENZA DO GALEGO NO ENSINO INFANTIL

DAS NOSAS CIDADES ERA DO 35%.

AGORA  NON  CHEGAN  AO  5%  OS  CENTROS  DE

INFANTIL QUE EMPREGAN TOTAL OU PARCIALMENTE

O GALEGO EN TODO O PAÍS

E SEGUNDO O IGE MÁIS DO 22% DOS MENORES DE 15

ANOS NON SABEN FALAR EN GALEGO

NISO CONSISTE O SEU DECLARADO AMOR Á NOSA

LÍNGUA

E AÍNDA TEN O DESCARO DE DICIR QUE NON HAI

QUE USAR O GALEGO COMO ARMA POLÍTICA

VOSTEDE,

QUE SE EMPOLEIROU Á XUNTA MENTINDO

FALANDO DUNHA FALSA IMPOSICIÓN DO GALEGO

XOGOU TAMÉN ÁS APARIENCIAS PARA ENCUBRIR Á

INACCIÓN DO SEU GOBERNO

TEMOS UN BO EXEMPLO NA PRODUCIÓN LEXISLATIVA 

PRESENTARON LEIS CARENTES DE CONTIDO

INCLUSO REFORMAS DE LEIS QUE XA TIÑAN PRESENTADO

NESTA MESMA LEXISLATURA

E CON TODO NESTA LEXISLATURA SÓ FORON CAPACES DE

PRESENTAR 27, 

A METADE QUE O BIPARTIDO, DO QUE TANTO GOSTA FA-

LAR

E O MESMO NÚMERO QUE AS PRESENTADAS POLO BNG

CON 7 DEPUTADOS, SEN O APARATO DO GOBERNO, TROU-

XEMOS A ESTA CÁMARA 26 

A ÚLTIMA, A LEI DE TRANSFERENCIA DA AP- 9 Á XUN-

TA DE GALIZA

O ACONTECIDO COA AP- 9 É TODO UN EXEMPLO DO

DO SEU DESPREZO POLO AUTOGOBERNO

AGORA, COA LEXISLATURA ESTATAL ACABADA, 

PARA SE LAVAR A CARA, VOTAN A FAVOR DA TRANSFE-

RENCIA

PERO DURANTE SETE ANOS NON FIXERON NADA,

E  HAI  SÓ CATRO MESES VOTARON EN CONTRA EN

MADRID.

FIXÉRONO TAMÉN COS  ESTAFADOS POLAS PREFEREN-

TES, 

O MESMO DÍA QUE VOTABAN EN GALIZA A FAVOR DE QUE

NON SE LLES APLICASE UNHA QUITA, 

VOTARON EN CONTRA EN MADRID.

VOSTEDE GOSTA MOITO DE LEMBRAR OS MEUS TEMPOS

NO CONGRESO

POIS  DURANTE ESE PERÍODO VIVIN ACOTÍO SITUA-

CIÓNS COMO ESTAS

GOBERNO ZAPATERO: 

PROPOSTA DO BNG PARA DEFENDER  O NOSO  SECTOR

NAVAL: O PSOE VOTOUNA EN CONTRA.  VOSTEDES, QUE

ESTABAN NA OPOSICIÓN, VOTARON A FAVOR.

GOBERNO RAJOY:

A MESMA PROPOSTA, CON PUNTOS E COMAS.

O PSOE, AGORA NA OPOSICION, VOTOU A FAVOR. VOS-

TEDES, AGORA NO GOBERNO, VOTARON EN CONTRA. 

ESE É O XOGO DOS PARTIDOS ESTATAIS CON GALIZA

DICIR UNHA COUSA EN GALIZA E FACER OUTRA EN

MADRID.

MIRE,  DOULLE  A  OPORTUNIDADE  DE  DEMOSTRAR  QUE

NON XOGA ÁS APARIENCIAS

E DE PASO, DE QUE TEN MOITO PESO EN MADRID

COMPROMÉTASE AQUI E AGORA A QUE O PARTIDO

POPULAR VAI INCLUÍR A TRANSFERENCIA DA AP- 9

NO PROGRAMA DAS ELECCIÓNS XERAIS

SEÑOR FEIJÓO,

CON VOSTEDE DASE UN PARADOXO, É PRESIDENTE DUN

GOBERNO AUTONÓMICO, PERO NON CRE NO AUTOGOBER-

NO

DIXO EN 2009 QUE ÍA DAR CONTINUIDADE ÁS DEMANDAS

COMPETENCIAIS QUE O GOBERNO BIPARTITO PRESENTOU

PERANTE A ADMINISTRACIÓN DO ESTADO

PERO  DENDE AQUELA,  NON CONSEGUIU UNHA SOA

COMPETENCIA 

 

NIN AS RECLAMOU,  NIN EXERCEU AS QUE TIÑA

PASOU A SÚA PRESIDENCIA DICINDO QUE NON PODÍA PA-

GAR O QUE NON TIÑA PARA XUSTIFICAR OS RECORTES

HOXE VOLVEUNO A FACER 

DENDE  2009  OS RECORTES ASCENDERON A 10.000 MI-

LLÓNS DE EUROS

E PESE A ISO A DÉBEDA PÚBLICA MEDROU EN MÁIS DE

6.000

VOSTEDE TRIPLICOU A DÉBEDA PÚBLICA 

PERO  ACEPTA UN SISTEMA DE FINANCIAMENTO IN-

XUSTO CON GALIZA, AÍNDA A COSTA DE HIPOTECAR

O PAÍS

DENDE A ENTRADA EN VIGOR DO ACTUAL SISTEMA, GALI-

ZA LEVA PERDIDOS MÁIS DE 7.600 MILLONS.

TOCABA A REVISIÓN DO SISTEMA EN 2014 

MAIS O GOBERNO CENTRAL INCUMPRIU A LEI, E VOSTEDE

ACÉPTAO 

VOSTEDE, QUE DI QUE O PRIMEIRO DEBER DUN GO-

BERNANTE É CUMPRIR A LEI

OUTRAS COMUNIDADES  RECLAMAN A REVISIÓN E CON-

CRETAN AS SÚAS PROPOSTAS

E  NUNHA CUESTIÓN QUE É UN ASUNTO DE ESTADO

PARA GALIZA VOSTEDE DÁ A CALADA POR RESPOSTA

INTERPELEINO SOBRE ESTA E OUTRAS CUESTIÓNS NA ÚL-

TIMA SESIÓN DE CONTROL 

E O ÚNICO QUE ME CONTESTOU É QUE “PARA DEFENDER

GALIZA O PRIMEIRO É CUMPRIR O ESTATUTO E A CONSTI-

TUCIÓN”.

HOXE VOLVEUNO A FACER

26



SINCERAMENTE, SEÑOR FEIJÓO, VOSTEDE LEU A CONSTI-

TUCIÓN?

DIGA A VERDADE, OS GALEGOS QUEREN UN PRESIDENTE

QUE NON LLES MENTA

VOSTEDE AÍNDA NON SE ENTEROU DE QUE O ÚNICO QUE

QUEDA DA CONSTITUCIÓN É ISO DE QUE  “EL JEFE DEL

ESTADO ES EL REY”

E AQUELO DE QUE... 

“ESPAÑA ES LA PATRIA COMÚN E INDIVISIBLE DE

TODOS LOS ESPAÑOLES...” Y SI NO MANDAMOS AL

EJÉRCITO?

PORQUE  O  RESTO  DA  CONSTITUCIÓN  CARGÁRONA

VOSTEDES!

LEA A PÉREZ ROYO, CATEDRÁTICO DE DEREITO CONSTI-

TUCIONAL 

FALA DE QUE  XA NON HAI CONSTITUCIÓN. QUE  MO-

RREU COMO CONSECUENCIA DO GOLPE DE ESTADO

DO TRIBUNAL CONSTITUCIONAL

“DESDE LA SENTENCIA DEL TRIBUNAL CONSTITUCIONAL

QUE ECHÓ ABAJO LA REFORMA DEL ESTATUT CATALÁN ES-

PAÑA CARECE DE CONSTITUCIÓN TERRITORIAL. 

LA CARTA MAGNA ESTABLECIÓ LA INTEGRACIÓN DE LAS

NACIONALIDADES EN EL ESTADO COMO UN ACTO COM-

PLEJO QUE NEGOCIABAN LOS PARLAMENTOS DEL ESTADO

Y EL DE LA NACIONALIDAD CORRESPONDIENTE.

 Y ESTABLECÍA SISTEMAS DE GARANTÍA:

EL ESTADO DEBÍA APROBAR EN LAS CORTES EL TEXTO

AUTONÓMICO,

Y LA AUTONOMÍA CONSULTABA A SU PUEBLO EN REFE-

RÉNDUM SI ACEPTABA O NO LAS POSIBLES MODIFICACIO-

NES ESTABLECIDAS POR EL ESTADO. 

ESO SE ROMPE EN EL 2010”.

E VOSTEDE, TAN OBSESIONADO CON CATALUNYA, É IN-

CAPAZ DE COMPRENDER QUE ISO TAMÉN AFECTA A

GALIZA

O  SEU  PARTIDO  CARGOUSE  AS  POSIBILIDADES  DE

QUE AS NACIONALIDADES PUIDESEN DESENVOLVER

O  AUTOGOBERNO  E  EXERCER  UN  AUTOGOBERNO

REAL

NOTA: COLLER O ESTATUTO

VOSTEDE DI QUE    PARA DEFENDER GALIZA,  O PRI-

MEIRO É CUMPRIR O ESTATUTO

CANDO CONVERTIRON O ESTATUTO EN LETRA MOR-

TA. 

BALEIRARON O ESTATUTO, IGUAL QUE ESTÁN BALEI-

RANDO O PAÍS

DESPREZA  TANTO  O  AUTOGOBERNO,  QUE  DIXO  TAMÉN

QUE NON TOLERARÍA NINGUNHA ASIMETRÍA, 

CANDO  A ASIMETRÍA  ESTABA NA CONSTITUCIÓN E

NO ESTATUTO

CANDO A ASIMETRÍA FAVORECE A GALIZA

NON SOMOS MADRID, NON SOMOS LA RIOJA

SOMOS NACIONALIDADE HISTÓRICA PORQUE, QUEI-

RAN OU NON, SOMOS UNHA NACIÓN

29



MIRE, SEÑOR FEIJÓO

NINGÚN ANALISTA DUBIDA QUE A CUESTIÓN CENTRAL NA

VINDEIRA LEXISLATURA ESTATAL VAN SER OS DEREITOS

DOS POBOS

POR ISO UN CONSTITUCIONALISTA COMO PÉREZ ROYO DÁ

POR ENTERRADO O MARCO

E  RECOÑECE  QUE  O  NOVO  MARCO  VAI  NACER  DAS

DINÁMICAS XERADAS NAS NACIÓNS DO ESTADO

O ESTADO DAS AUTONOMÍAS É UN MODELO FALLIDO

COMO  XA  LLE  TEMOS  DITO,  A  CRISE  DO  MODELO  DE

ESTADO SÓ TEN DÚAS SAÍDAS: 

A RUPTURA DO ESTADO

OU A SÚA REFORMULACIÓN DENDE O PLENO RESPECTO

AOS DEREITOS DOS POBOS

E  NESE  CENARIO,SEÑOR  FEIJÓO,  GALIZA  TEN  DÚAS

OPCIÓNS:

A DA LIBERDADE

A VONTADE, COMO POBO, DE SERMOS PROTAGONISTAS

DA NOSA HISTORIA.

A OPCIÓN POLA QUE APOSTA O BNG

OU A DA SUBMISIÓN. 

PERMITIR QUE OUTROS DECIDAN POR NÓS.

A OPCIÓN QUE VOSTEDE REPRESENTA

A CENTRALIZACIÓN FOI A VÍA QUE USOU O SEU PARTIDO

PARA DESMONTAR O ESTADO SOCIAL

PARA CONCENTRAR AÍNDA MÁIS A RIQUEZA E O PODER

ECONÓMICO, 

E  VOSTEDE  FIXO DE CABALO DE TROIA EN GALIZA

NESE PROCESO

CANDO FALAMOS DO DEREITO A DECIDIR 

NON  O FACEMOS PORQUE SEXA UN  DOGMA DE FE PARA

OS NACIONALISTAS

NIN SEQUERA POR RAZÓNS IDENTITARIAS, 

FACÉMOLO PARA DARLLE AO POBO GALEGO AS FE-

RRAMENTAS QUE PERMITAN CONSTRUÍR O PROGRE-

SO DO PAÍS

FACÉMOLO PENSANDO NO BENESTAR DOS GALEGOS

E DAS GALEGAS, 

PORQUE  O ACTUAL MODELO NEGA AO POBO GALEGO

ALGO TAN ELEMENTAL COMO O DEREITO AO FUTURO

EN GALIZA O NÚMERO DE PERSOAS QUE VIVEN DUN TRA-

BALLO É  XA UNHA MINORÍA

NÓS NON QUEREMOS ESE FUTURO PARA GALIZA 

A  MOCIDADE  GALEGA  REPRESENTABA  NO  ANO  2000  A

CUARTA PARTE DA POBOACIÓN OCUPADA

 AGORA POUCO MÁIS DO 10%.

NÓS NON QUEREMOS ESE FUTURO PARA GALIZA

NON   QUEREMOS  UN  FUTURO  ONDE  SE  ASUMA  COMO

NORMAL DARLLE AOS MOZOS UNHA MALETA PARA EMI-

GRAREN

QUEREMOS ALGO TAN SIMPLE,

PERO TAN IMPORTANTE, 

COMO PODER VIVIR DIGNAMENTE,  DUN POSTO DE

TRABALLO, NA PROPIA TERRA

TEMOS UN PAÍS QUE É UN VERXEL, CON CAPACIDADE DE

PRODUCIR ALIMENTOS PARA DAR DE COMER A MILLÓNS

DE BOCAS

PERO  GALIZA  VAI  CAMIÑO  DE  SER  UN  DESERTO

ECONÓMICO E POBOACIONAL

TEMOS TALENTO, 

FOMOS E SOMOS PUNTEIROS EN MOITOS CAMPOS DA IN-

DUSTRIA E  DO SABER

TEMOS CULTURA DE TRABALLO, 

CAPACIDADE DE AFORRO, 

INMENSOS RECURSOS NATURAIS

QUEREMOS QUE O POBO GALEGO DECIDA SOBRE A

NOSA  ECONOMÍA,  PARA  MOBILIZAR  ESES  RECURSOS

CREANDO EMPREGO E RIQUEZA EN GALIZA

PARA  QUE  REVIVAN  AS  NOSAS  CIDADES,  A  NOSA

COSTA, O NOSO CAMPO 

E RECUPEREN A ALEGRÍA QUE NUNCA DEBERON PER-

DER

O GALEGO É O NOSO SER

SOMOS GALEGOS POR OBRA E GRACIA DO IDIOMA

O GALEGO É FONTE DE CULTURA E DE RIQUEZA

É  UNHA  VENTÁ  PARA  COMUNICARSE  CON  250

MILLÓNS DE PERSOAS NO MUNDO,

UNHA  VENTÁ  DE  OPORTUNIDADES  PARA  DAR

SOPORTE A UNHA POTENTE INDUSTRIA CULTURAL E

DE COMUNICACIÓN 

POR ISO QUEREMOS POTENCIAR O NOSO IDIOMA E A

NOSA CULTURA

SEÑOR FEIJÓO

SEÑORAS E SEÑORES DEPUTADOS,

GALIZA NECESITA ABRIR UN TEMPO NOVO 

UN TEMPO QUE PROPORCIONE UN HORIZONTE, 

UNHA ESPERANZA DE FUTURO AO POBO GALEGO

E VOSTEDE, SEÑOR FEIJÓO,

NON TEN OUTRO HORIZONTE  QUE  SALVARSE  A  SI

MESMO MENTRES SE DERRUBA ESTE PAÍS

VOSTEDE  NON  TEN  NINGUNHA  ESPERANZA  QUE

OFRECER AO NOSO POBO

POR ISO, O MELLOR SERVIZO QUE LLE PODE PRESTAR

AO PAÍS É IRSE.

SINCERAMENTE,

DANOS IGUAL SE É PARA A SÚA CASA OU PARA MA-

DRID

PERO CON TODO RESPETO, DÍGOLLE O MESMO QUE LLE

DIXO A FELIPE GONZALEZ O SEU AMIGO AZNAR:

VAIASE, SEÑOR FEIJÓO

MOITAS GRAZAS

